
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ 16-ՐԴ ՀՈԴՎԱԾԻ 

ՈՐՈՇ ԴՐՈՒՅԹՆԵՐԻ ԿԻՐԱՌՈՒԹՅԱՆ ՎԵՐԱԲԵՐՅԱԼ 

  

«Հարկերի մասին» Հայաստանի Հանրապետության օրենքի (այսուհետ` Օրենք) 16-րդ 

հոդվածի համաձայն իրավաբանական անձի կարգավիճակ չունեցող ձեռնարկության 

լուծարումից կամ անհատ ձեռներեցի գործունեության դադարումից կամ պետական 

հաշվառումից հանելուց հետո հարկային պարտավորությունների հայտնաբերման դեպքում, 

հարկային մարմնի ներկայացրած հայցի հիման վրա, դրանք դատարանի որոշմամբ կարող 

են դրվել այդ ձեռնարկության հիմնադիրների (մասնակիցների) կամ գործունեությունը 

դադարեցրած կամ հաշվառումից հանված անհատ ձեռներեց չհանդիսացող ֆիզիկական 

անձի վրա` լուծարմանը կամ հաշվառումից հանմանը նախորդած մեկ տարվա ընթացքում 

հարկային մարմնից թաքցրած հարկման օբյեկտներից վճարման ենթակա հարկային 

պարտավորությունների չափով: 

Ղեկավարվելով «Իրավական ակտերի մասին» Հայաստանի Հանրապետության օրենքի 

87-րդ հոդվածի 2-րդ մասով` պաշտոնապես պարզաբանում եմ. 
Օրենքի 16-րդ հոդվածի համաձայն անհատ ձեռնարկատիրոջ գործունեության 

դադարեցումից կամ պետական հաշվառումից հանելուց հետո, հաշվառումից հանմանը 

նախորդած մեկ տարվա ընթացքում հարկային մարմնից թաքցրած հարկային 

պարտավորություններ կարող են հայտնաբերվել օրենսդրությամբ սահմանված կարգով 

իրականացված ստուգումների արդյունքում: 

 

Համաձայնեցված է 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՖԻՆԱՆՍՆԵՐԻ ՆԱԽԱՐԱՐ 

Դ. Սարգսյան 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԱ ՊԵԿ ՆԱԽԱԳԱՀ 

Գ. Խաչատրյան 

Ոչ պաշտոնական հրապարակում 

«Հարկ վճարողների պաշտպանություն» ՀԿ 

www.taxpayers.am, info@taxpayers.am 

 

http://www.taxpayers.am/
mailto:info@taxpayers.am

